
ՆԱԽԱԳԻԾ
                ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

                                                 ՈՐՈՇՈՒՄ
N          -  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 22-Ի N 2307-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ

------------------------------------------------------------------------------------------

Հայաստանի  Հանրապետության  կառավարությունը  որոշում  է.
1. Հայաստանի  Հանրապետության  կառավարության  2005 թվականի  դեկտեմբերի  22-ի  «Հայաստանի  Հանրապետության  բարձրագույն  կրթության  համակարգում  կրեդիտային  համակարգի  ներդրման  մասին»  N 2307-Ն որոշման  մեջ  կատարել  հետևյալ  փոփոխությունները`
1)    որոշման  2-րդ  կետի`
    ա. 3-րդ  պարբերությունը  շարադրել  նոր  խմբագրությամբ`  
      <<Բակալավրի  աստիճան  ստանալու  համար  սահմանվում  է  առնվազն  240, ոստիկանական  մասնագիտությունների  համար`  առնվազն  180 կրեդիտ:>>, 

     բ. 4-րդ  պարբերությունում   <<180>> թիվը  փոխարինել  <<240>>   թվով:

2. Սույն  որոշումն  ուժի  մեջ  է  մտնում  պաշտոնական  հրապարակմանը  հաջորդող  օրվանից:
ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ-ՀԻՄՆԱՎՈՐՈՒՄ
	Իրավական ակտի հիմնավորումը

	1. 
	Անհրաժեշտություն

	
	Նախագիծն ընդունվում է ՀՀ վարչապետի 2010թ. դեկտեմբերի 24-ի N 1160–Ա որոշմամբ հաստատված «Կրթության  մասին»  Հայաստանի  Հանրապետության օրենքում փոփոխություններ և լրացումներ կատարելու մասին» և «Բարձրա​գույն  և  հետբուհական մասնագիտական կրթության մասին» Հայաստանի  Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկի 5-րդ կետի համաձայն:

	2. 
	Ընթացիկ իրավիճակը և խնդիրները

	
	Հայաստանի Հանրապետության կառավարության 2005թ. դեկտեմբերի 22-ի «Հայաստանի  Հանրապետության  բարձրագույն  կրթության  համակարգում  կրեդիտային  համակարգի  ներդրման  մասին»  N 2307-Ն որոշումը կարգավորում է բուհերում կրեդիտային համակարգի  ներդրման  գործընթացը: Հաստատվում  են  նոր  կրթական  չափորոշիչները  և  դրանց  հիման  վրա  իրականացվում  են գործող  ուսումնական  պլանների արմատական  վերակառուցում`ուղենիշ  ունենալով  ուսանողի  լրիվ  ուսումնական  բեռնվածությունն արտահայտող  կրեդիտային  արժեքները:

	3. 
	Տվյալ բնագավառում իրականացվող քաղաքականությունը

	
	Կանոնակարգել բուհերի  կրեդիտային  համակարգին  անցնելու  գործընթացը: Ապահովել  կրեդիտներով  արտահայտված  կրթական ծրագրից ծրագիր  և  բուհից  բուհ  փոխանցման ու դրանց փոխադարձ  ճանաչման, ոչ  լրիվ ուսումնական բեռնվածությամբ  ուսումնառության և դրանց հետ կապված երկարացված տևողությամբ  կրթական ծրագրերի իրականացման, կիսամյակային ուսման վարձերի` ըստ կրեդիտների  թվի  վճարման հնարավորությունը:

	4. 
	Կարգավորման նպատակը և բնույթը

	
	Նախագծի ընդունումը նպատակ ունի նորացված ուսումնական ծրագրերն ու դրանց բովանդակությունը մերձեցնել  եվրոպական  չափանիշներին և մասնագիտական աշխաատանքային շուկայի առկա պահանջներին: Կարգավորել իրավական դաշտը: 

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ կրթության և գիտության նախարարություն

ՀՀ բուհեր

	6. 
	Ակնկալվող արդյունքը

	
	Ակնկալվում է, որ նախագծի ընդունմամբ նորացված  ուսումնական  ծրագրերն  ու  դրանց  բովանդակությունը կմերձեցվի եվրոպական չափանիշներին և մասնագիտական աշխատանքային  շուկայի  առկա պահանջներին: Կապահովվի կրեդիտների  ու որակավորումների  ճանաչելիությունը: Կապահովվի նաև կրեդիտների  կուտակման ու տեղափոխության եվրոպական համակարգի  հետ դրանց համադրելիությունը, կխթանի  ուսանողների  շարժունությունը:   


Արմեն Աշոտյան
                                                                    Տ ե ղ ե կ ա ն ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 22-ի N2307-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ    ՄԱՍԻՆ»
ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
                Ներկայացվող «Հայաստանի Հանրապետության կառավարության  2005 թվականի  դեկտեմբերի 22-ի N2307-Ն որոշման մեջ փոփոխություններ կատարելու  մասին» ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:

                                                         Տ ե ղ ե կ ա ն ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 22-ի N2307-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ    ՄԱՍԻՆ»
ՀՀ կառավարության որոշման նախագծի ընդունման կապակցությամբ

ՀՀ պետական բյուջեի ծախսերի կամ եկամուտների ավելացման կամ նվազեցման մասին
            «Հայաստանի Հանրապետության  կառավարության  2005 թվականի  դեկտեմբերի  22-ի   N 2307-Ն որոշման  մեջ  փոփոխություններ  կատարելու  մասին» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

                                                                                    Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ  ԴԵԿՏԵՄԲԵՐԻ   22-Ի ԹԻՎ 2307-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ»

ՀՀ կառավարության  որոշման  նախագծի  վերաբերյալ  ՀՀ  նախարարությունների  և
գերատեսչությունների  կատարած  առաջարկությունների  և  դիտողությունների  վերաբերյալ
	
	ՀՀ  նախարարության ,

գերատեսչության   անվանումը
	Առաջարկություններ  և  

      դիտողություններ
	       Ծանոթություն

	1.
	ՀՀ Էկոնոմիկայի

նախարարություն
	Առաջարկություններ  և  դիտողություններ  չունեն:
	Նախագծի ընդունմամբ

որևէ ապրանքային շուկայում մրցակցային դաշտի վրա  ազդեցություն  լինել չի կարող:

Նախագծի գործարար և ներդրումային միջավայրի վրա կարգավորման  ազդեցություն չի հայտնաբերվելու, քանի որ նախագծով  կարգավորվում  են  ուսումնական  ծրագրերը  եվրոպական  չափանիշներին  համապատասխանեցնելու  հետ  կապված  հարաբերությունները:

	2.
	 ՀՀ առողջապահության  նախարարություն
	Առաջարկություններ  և  դիտողություններ չունեն:
	Նախագծի  ընդունումն  առողջապահության  բնագավառի  վրա  ազդեցություն  չի  ունենա:

	3.
	ՀՀ  աշխատանքի  և սոցիալական  հարցերի նախարարություն
	Առաջարկություններ  և  դիտողություններ  չունեն:
	Սոցիալական  պաշտպանության  ոլորտում  նախագիծն  ունի  չեզոք  ազդեցություն:

	4.
	ՀՀ ֆինանսների նախարարություն
	Առաջարկություններ  և  դիտողություններ  չունեն:
	Նախագծի  ընդունումը  ՀՀ պետական  բյուջեի մուտքերի  և  ելքերի, ինչպես  նաև  բյուջետային  բնագավառում  քաղաքականության  փոփոխմանը չի հանգեցնում:

	5.
	ՀՀ բնապահպանության նախարարություն
	Առաջարկություններ  և  դիտողություններ  չունեն
	Նախագծի  ընդունման  արդյունքում  շրջակա  միջավայրի  օբյեկտների  վրա  բացասական  հետևանքներ  չեն  առաջանա:

	6.
	ՀՀ ոստիկանություն
	Առաջարկություններ  և  դիտողություններ  չունեն
	

	7.
	ՀՀ արդարադատության

նախարարություն
	1. Որոշման  նախագծի  նախաբանն  անհրաժեշտ  է  խմբագրել, մասնավորապես` նախագծում  հղում  է տրված «Իրավական ակտերի մասին» ՀՀ օրենքի/այսուհետ` օրենք/ 70-րդ  հոդվածին, մինչդեռ գտնում  ենք, որ անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու ՀՀ կառավարության 2005թ. դեկտեմբերի  22-ի թիվ 2307 որոշումը: Միաժամանակ` օրենքի 70-րդ  հոդվածի 5-րդ մասի փոխարեն  անհրաժեշտ է նշել օրենքի 70-րդ հոդվածի 1-ին մասը` նկատի ունենալով, որ նախագծով վերստին կարգավորվում են առանձին իրավահարաբերությունների  առանձնահատկություններ:
2. Որոշման նախագծի 1-ին կետի  համարակալումն  անհրաժեշտ է համապատասխանեցնել  «Իրավական ակտերի մասին» ՀՀ օրենքի  41-րդ հոդվածի  5-րդ և 6-րդ  մասերի պահանջներին:
	Առաջարկությունն ընդունելի է: Կատարված է համապատասխան փոփոխություն:

Առաջարկությունն ընդունելի է: Կատարված է համապատասխան փոփոխություն:



























































































































































